
	ХХХХХХХХХХХХХХХХ
для інфармавання іншых заяўнікаў



Аб разглядзе звароту

Міністэрства інфармацыі, разгледзеўшы ў рамках кампетэнцыі Ваш зварот, паведамляе наступнае.

Згодна з пунктам 1 артыкула 9 Закона Рэспублікі Беларусь ад 17 ліпеня 2008 года "Аб сродках масавай інфармацыі" (далей - Закон аб СМІ) масавая інфармацыя можа распаўсюджвацца ў Рэспубліцы Беларусь на дзяржаўных мовах Рэспублiкi Беларусь i на iншых мовах.

Звяртаем увагу, што ў адпаведнасці з часткай другой артыкула 50 Канстытуцыі Рэспублікі Беларусь кожны мае права карыстацца роднай мовай, выбіраць мову зносін. Дзяржава гарантуе ў адпаведнасці з законам свабоду выбару мовы выхавання і навучання.

У адпаведнасці з артыкулам 7 Закона аб СМІ не дапускаецца незаконнае абмежаванне свабоды масавай iнфармацыi, якая выяўляецца:

у ажыццяўленнi цэнзуры масавай iнфармацыi - патрабаваннi з боку службовых асобаў, дзяржаўных органаў, палітычных партый, іншых грамадскіх аб'яднанняў, iншых юрыдычных асобаў да юрыдычнай асобы, на якую ўскладзены функцыi рэдакцыi сродку масавай iнфармацыi, iнфармацыйнага агенцтва, карэспандэнцкага пункта, галоўнага рэдактара (рэдактара), журналіста, заснавальнiка (заснавальнiкаў) сродку масавай iнфармацыi папярэдне ўзгадняць iнфармацыйныя паведамленнi i (або) матэрыялы, за выключэннем выпадкаў узгаднення з аўтарам ці iнтэрв'юiруемым, распаўсюджвання афіцыйных інфармацыйных паведамленняў у адпаведнасці з артыкуламі 18 і 26 Закона аб СМІ;

ва ўмяшанні ў сферу прафесійнай самастойнасці юрыдычнай асобы, на якую ўскладзены функцыі рэдакцыі сродку масавай інфармацыі;

у прымусе журналіста сродку масавай інфармацыі да распаўсюджвання або адмовы ад распаўсюджвання інфармацыі;

у iншай перашкодзе ў якой-небудзь форме законнай дзейнасці заснавальнiка (заснавальнiкаў) сродку масавай iнфармацыi, юрыдычнай асобы, на якую ўскладзены функцыi рэдакцыi сродку масавай інфармацыі, распаўсюджвальнiка прадукцыi сродку масавай інфармацыі.

У адпаведнасці з пунктам 1 артыкула 10 Закона аб СМІ фізічныя асобы, палітычныя партыі, іншыя грамадскія аб'яднанні, іншыя юрыдычныя асобы маюць права засноўваць сродкі масавай інфармацыі ў парадку і на ўмовах, вызначаных Законам аб СМІ і іншымі актамі заканадаўства Рэспублікі Беларусь.

Таксама прыводзім па стане на 1 чэрвеня 2018 года звесткі з Дзяржаўнага рэестра сродкаў масавай інфармацыі па крытэрыі выбару мовы з ліку зарэгістраваных друкаваных сродкаў масавай інфармацыі:

руская мова - 46,2%;
руская і беларуская мовы - 39,3%;
беларуская мова - 2%;
руская, беларуская і англійская мовы - 5,9%;
руская і англійская мовы - 2,4%;
руская, беларуская і іншыя мовы - 2,1%;
іншыя мовы - 2,1%.
Сапраўдны адказ на зварот можа быць абскарджаны ў парадку, вызначаным артыкулам 20 Закона Рэспублікі Беларусь ад 18 лiпеня 2011 года "Аб зваротах грамадзян і юрыдычных асобаў".

